
ТОВЧ ТАНИЛЦУУЛГА

Нийгмийн даатгалын сангаас олгох тэтгэмжийн тухай хуульд нэмэлт, өөрчлөлт оруулах тухай хуулийн төслийн тухай
Монгол Улсын Их Хурлын 2020 оны 52 дугаар тогтоолын 1 дүгээр хавсралтаар баталсан ““Алсын хараа-2050” Монгол Улсын урт хугацааны хөгжлийн бодлого”-ын 3.1-д ”Амьдралын баталгааг хангах нийгмийн хамгааллын үйлчилгээг хөгжүүлж, амьдралын чанарыг дээшлүүлэхүйц нийгмийн даатгалын тогтолцоог бэхжүүлнэ.” гэж заасан. Монгол Улсын Их Хурлын 2024 оны 21 дүгээр тогтоолын 1 дүгээр хавсралтаар баталсан “Монгол Улсын Засгийн газрын 2024-2028 оны үйл ажиллагааны хөтөлбөр”-ийн 2.1.3.2-т “Нийгмийн даатгалын хамрах хүрээг өргөтгөж, нийгмийн даатгалын үйлчилгээг даатгуулагчийн эрэлт, хэрэгцээнд нийцүүлэн, их өгөгдөлд тулгуурлан, цаг хугацаа, орон зайнаас үл хамааран цахимаар авах боломжийг бүрдүүлнэ.” гэж заасан.

Энэ хүрээнд нийгмийн даатгалын шинэчлэлийг нийгэм, эдийн засгийн байдал, инфляц, хөдөлмөрийн харилцааны хэв шинжийн өөрчлөлттэй холбоотойгоор тогтолцооны шинэчлэлийг даатгуулагч, ажил олгогч, тэтгэмж авагч болон улсын төсөвт ачаалал багатайгаар хийж ирсэн. Тухайлбал, Улсын Их Хурлаас Нийгмийн даатгалын багц хуулийн шинэчилсэн найруулгыг 2023 онд баталж, 2024 оноос хэрэгжүүлж байна. Нийгмийн даатгалын сангаас олгох тэтгэмжийн тухай хуулиар тэтгэмжийн болон ажилгүйдлийн даатгалын сангаас үзүүлэх үйлчилгээ, даатгуулагч тэтгэмж авах нөхцөл, тэтгэмжийн хэмжээ, олгох хугацаа зэрэг нарийвчилсан харилцааг зохицуулж, тэтгэмж олгоход баримтлах шимтгэл төлсөн байвал зохих хугацааны интервалыг сараар болгож, тэтгэмж бодох хувь хэмжээг нэмэгдүүлсэн.
Тэтгэмжийн даатгалын санд 2025 онд 479.5 тэрбум төгрөгийн орлого төвлөрүүлснээс давхардсан тоогоор 161.3 мянган хүний тэтгэмж, төлбөрт 291.5 тэрбум төгрөг зарцуулсан байна. Уг сангийн орлого нь нийгмийн даатгалын сангийн орлого (улсын төсвийн орлого ороогүй дүнгээр)-ын 9.2 хувийг, сангийн зарлага нь нийт зарлагын 5.0 хувийг эзэлж байна. 
Цаашид ажилгүйдлийн даатгалын сангийн орлого, зарлагын тэнцвэрийг зохистой харьцаанд хадгалах, Нийгмийн даатгалын сангаас олгох тэтгэмжийн тухай хуулийн хэрэгжилтийн үр дагаврын үнэлгээнд тулгуурлан Нийгмийн даатгалын сангаас олгох тэтгэмжийн тухай хуульд нэмэлт, өөрчлөлт оруулах тухай хуулийн төслийг боловсруулсан. Тухайлбал, хөдөлмөрийн чадвар түр алдсаны тэтгэмж, жирэмсний болон амаржсаны тэтгэмж, ажилгүйдлийн тэтгэмжийг тооцсон сарын дундаж цалин хөлс, түүнтэй адилтгах орлогыг 21-д хувааж тэтгэмж бодох нэг өдрийн дундаж цалин хөлсийг тодорхой заах, жирэмсний тэтгэмжийг төрөхийн өмнөх 60 хоног, амаржсаны тэтгэмжийг төрсний дараах 60 хоног, ихэр хүүхэд төрүүлсэн бол 80 хоногийн доторх ажлын өдрөөр тооцож олгох, өөрийн хүсэлтээр ажлаас чөлөөлөгдсөн тохиолдолд ажилгүйдлийн тэтгэмж олгох хугацааг бууруулах, ажилгүй болохын өмнөх сүүлийн 9 сар, тасралтгүй 12 сар, дахин авахад 3 сарыг 9 сар болгох зэрэг зохицуулалтыг нарийвчлан тусгасан болно.

Цаашид ажилгүйдлийн даатгалын сангийн орлого, зарлагын тэнцвэрийг зохистой харьцаанд хадгалах, Нийгмийн даатгалын сангаас олгох тэтгэмжийн тухай хуулийн хэрэгжилтийн үр дагаврын үнэлгээнд тулгуурлан Нийгмийн даатгалын сангаас олгох тэтгэмжийн тухай хуульд нэмэлт, өөрчлөлт оруулах тухай хуулийн төслийг боловсруулсан.

         Энэ хүрээнд хуулийн төсөлд дараах арга хэмжээг зохицуулахаар тусгасан болно. Үүнд:

1. Тэтгэмжийн даатгалын сан, ажилгүйдлийн даатгалын сан нэгтгэх, тэтгэмж бодох тооцооллыг тодорхой болгох өөрчлөлт:

· Тэтгэмжийн даатгалын сангаас үзүүлэх үйлчилгээг нэгтгэн 2.1 дэх хэсэгт тусгасан;
· Хөдөлмөрийн чадвар түр алдсаны тэтгэмж, жирэмсний болон амаржсаны тэтгэмж, ажилгүйдлийн тэтгэмжийг холбогдох нөхцөлийн дагуу тооцсон сарын дундаж цалин хөлс, түүнтэй адилтгах орлогыг 21-д хувааж тэтгэмж бодох нэг өдрийн дундаж цалин хөлсийг тодорхой заасан. 
· Жирэмсний тэтгэмжийг төрөхийн өмнөх 60 хоног, амаржсаны тэтгэмжийг төрсний дараах 60 хоног, ихэр хүүхэд төрүүлсэн бол 80 хоногийн доторх ажлын өдрөөр тооцож олгох зохицуулалтыг нарийвчлан тусгасан.

2. Ажилгүйдлийн тэтгэмж олгохтой холбоотой өөрчлөлт:

· Даатгуулагчид ажилгүйдлийн тэтгэмжийг ажлаас чөлөөлөгдсөний дараагийн өдрөөс эхлэн ажлын 76 өдрөөр, харин өөрийн хүсэлтээр ажлаас чөлөөлөгдсөн бол ажлын 55 өдрөөр ажилгүйдлийн тэтгэмж олгох хугацаатай холбоотой зохицуулалтыг шинэчлэн тусгасан. Энэхүү зохицуулалт нь ажилгүй болсон иргэдийн орлогын баталгааг нэмэгдүүлэхийн зэрэгцээ ажил олгогчийн санаачилгаар ажлаас чөлөөлөгдсөн болон өөрийн хүсэлтээр ажлаас гарсан иргэдийн нөхцөл байдлыг ялгамжтай авч үзэх эрх зүйн үндэслэлийг бүрдүүлж байна.
· Ажилгүйдлийн даатгалын шимтгэлийг нийтдээ 24 сар ба түүнээс дээш хугацаанд, үүнээс ажилгүй болохын өмнөх сүүлийн 9 сар тасралтгүй төлсөн байхыг 12 болгож өөрчлөх, ажилгүйдлийн тэтгэмж дахин авах нөхцөлийг ажилгүй болохын өмнөх 3 сар тасралтгүй төлсөн байхыг 9 сар болгож өөрчлөх зохицуулалтыг тусгасан. 

